KUNSILL LOKALI MELLIEHA
IS-SITT KUNSILL

SEDUTA NRU. 9

16 ta’ Settembru 2008

Minuti tas-Seduta Nru. 9 tal-Kunsill Lokali Mellieha li saret fl-Ufficcju Amministrattiv tal-Kunsill,
fNumru 126, Triq ll-Mithna I-Gdida, Mellieha, nhar it-Tlieta 16 ta’ Settembru 2008.

1.0.
1.1.

1.2.
2.0.
2.1.1.
2.1.2.

PREZENTI

II-Kunsillieri kollha, minbarra I-Kunsillier J. Buttigieg li kien skuzat minhabba ragunijiet ta’
safar.

TALBA

It-talba ntgalet mis-Sindku.

Minuti
Is-Sindku irrefera ghall-minuta 2.4.2. (Ref: H/4/Vol Il) u ppropona li din tinqara kif gej:

“2.4.2. Is-Sindku irrefera ghal fax datat 5 ta’ Awwissu 2008, mibghut mill-Industrial
Projects and Services Ltd, fejn il-Kunsill gie notifikat Ii b’effett mis-6 ta’
Awwissu 2008, is-Sur Anthony Cachia gie trasferit mad-Dipartiment tal-
Kunsilli Lokali sabiex jaghmel xoghol fdak id-dipartiment minhabba Ii /-
esigenza tas-servizz talbet li jkun hemm is-servizz tieghu. Minn taghrif moghti
mis-Sur Cachia, irrizulta li trasferiment sar minhabba Ii ufficjal iehor inkarigata
minn sezzjoni fdan id-Dipartment ser tkun imsiefra ghal Zzmien twil. Huwa qal
Ii ma jeskludiex li s-Sur Cachia jista’ jigi trasferit lura, meta din tirritorna jew
jinstab xi hadd iehor biex jaghmel ix-xoghol taghha.”.

Il-minuti tas-seduta precedenti gew approvati u iffirmati bl-emenda mressqa.
Korrispondenza
Qlib ta’ I-ilma tax-xita fi Triq N. Copernicus (T/4/13/Vol VIII)

Saret referenza ghal ilment imressaq mis-Sur Maurice De Gaetano dwar il-passagg ghall-
ilma tax-xita li sejjer f'Villa Nru.36, Trig N. Copernicus. Is-Segretarju fakkar li I-Kunsill kien
iddecieda li jittiehed parir legali dwar it-talbiet li saru mis-Sur De Gaetano li ged jistenna li
I-Kunsill jaghmel xoghlijiet biex jilga’ ghall-ilma tax-xita b’mod li dan jingabar u jinxtehet fil-
wied li hemm wara |-proprjeta tieghu. Huwa talab ukoll i jsir kuntratt fejn jigi kostitwit
servitu talli I-kunsill ikun ghamel xoghlijiet fil-proprjeta tieghu u jircievi kera annwali.

L-avukat huwa tal-fehma li, ma jarax li hawn lok ghal servitu, peress li dan jinholog biex
jaghti vantagg lis-sid ta’ fond fuq fond ta’ haddiehor. Huwa kkwota I-Artiklu 400 tal-Kodici
Civili (Kap 16) jipprovdi li “Is-servitt huwa jedd stabbilit ghall-vantagg ta’ fond fuq fond ta’
haddiehor...”. Gie spjegat li I-Kunsill ma ghandu I-ebda fond, izda ghandu responsabilita’
ghal trig. Billi jidher li s-Sur De Gaetano ghandu xi forma ta’ triq privata allura ghandhom

2.1.4.

3.0.

4.0.
411
4.1.2.

4.2.1.
422

japplikaw id-dispozizzjonijiet tal-Kodic¢i tal-Ligijiet tal-Pulizija (Kap. 10). L-Artiklu 20(7) tal-
Kap. 10 li jipprovdi illi “L-Awtorita dwar it-Trasport ta’ Malta tista’, Fkull zmien, taghmel jew
tara li ssir jew tippermetti li ssir fkull jew taht kull triq li ma tkunx proprjeta tal-Gvern, kull
xorta ta’ xoghol illi hija jkun jidhrilha mehtieg jew utli fl-interess pubbliku.”. Skond I-istess
ligi, (Artiklu 20(8)) “Kull triq gdida Ii ma tkunx proprjeta tal-Gvern ghandha tigi mwittija u
miksija kif imiss u maghmula b’'mod Ii tkun tajba ghas-sewqan ta’ I-ilma, mill-persuna Ii
tkun fethet dik it-triq, skond l-ordnijiet ta’ I-Awtorita dwar it-Trasport ta’ Malta u b’mod i
Jkun joghgob lilha. Barra minn dan, kull triq bhal din ghandha tigi maghmula mill-persuna
hawn fuq imsemmija b’bankini b’kurdun u b’'dorga tal-gebel tal-gawwi jew b’materjal iehor
lajjeb ghaldaqgshekk, Ii jkun jissodisfa lill-Awtorita dwar it-Trasport ta’ Malta.”. Skond il-parir
moghti, hu evidenti li dak illi ged jistenna s-Sur De Gaetano hu inaccettabbli. Fil-waqt Ii I-
Kunsill jista’ jikkunsidra jekk jaghmilx ix-xoghol jew le, il-kwistjoni tas-servitu" ghandha tigi
ghal kollox eskluza.

Wara diskussjoni I-Kunsill gabel li s-Sur De Gaetano ghandu jigi nfurmat b’din il-posizzjoni
legali qabel jibda’ I-istagun tax-xita bl-iskop li jigu evitati talbiet aktar tard.

Tqeghid ta” Karti
e  Skeda ta’ Pagamenti — 14/08/08 — 11/08/08
Skeda ta’ Infieq permezz tal-Petty Cash — 12/08/08 — 27/08/08
Purchase Request Form — 11/09/08
Skeda ta’ ilmenti - 0514/08 — 0555/08
Skeda ta” korrispondenza li waslet
Skeda ta” korrispondenza li ntbaghtet
Minuti — Kumitat Kongunt dwar I-Ordni Pubbliku — 26/08/08

Materji Mqajjma mill-Minuti
lljieli Mellehin (A/5/3/5)(M/8/Vol Ill)(P/4/20/Vol 1)

Is-Sindku rrefera ghall-minuta 4.4.1. tas-seduta prec¢edenti u kkummenta i fl-lljieli
Mellehin, li sehhew bejn it-12 u I-14 ta’ Settembru 2008, irrenjaw I-ghaqda, I-entuzjazmu u
[-partecipazzjoni ta’ I-ghaqdiet Mellehin, il-kleru, il-komunita kummerc¢ali, I-awtoritajiet Civili
u |-pubbliku.

Is-Sur R. Cutajar qal li I-ftuh tal-berg@a, fid-Dar il-Madonna tal-Mellieha, li sehh fit-12 ta’
Settembru mill-Onor Dr Joe Cassar — Segretarju Parlamentari responsabbli ghas-Sahha -
u I-Onor Mario Galea — Segretarju Parlamentari ghall-Anzjani u Kura fil-Komunita. L-
ghada, 13 ta’ Settembru, I-Onor Dr Jason Azzopardi — Segretarju Parlamentari
responsabbli mill-Artijiet - ghadda ¢-¢wievet ta’ kamra f'Misrah z-Zjara tal-Papa Gwanni
Pawlu Il, liema fond ser jinghata mid-Dipartiment ta’ [-Artijiet lill-Kunsill b’titolu ta’
encroachment bil-ghan li jintuza bhala ufficcju informazzjoni ghat-turisti.

II-Kunsill gie mgharraf ukoll li minbarra I-membri tal-Gvern imsemmija, zaru wkoll I-lljieli
Mellehin, il-Prim Ministru Dr Lawrence Gonzi, il-Ministru George Pullicino u s-Segretarju
Parlamentari responsabbli mill-Kunsilli Lokali — Dr Chris Said. Is-Sindku qal ukoll li I-Kap
ta’ I-Opposizzjoni Dr Joe Muscat, ix-Shadow Minister fuq il-Kunsilli Lokali, I-Onor. Owen
Bonnici u d-Deputat Evarist Bartolo, gew mistiedna jattendu wkoll ghall-lljieli Mellehin.

II-Kunsillier Clayton Bartolo ac¢enna ghall-prezenza fost ohrajn tas-Sindku ta’ Cavriglia
Ilvano Ferri u I-Vici Sindku Marco Roschi. Huwa qal li permezz ta’ din iz-zjara zgur tjiebu I-
kuntatti bejn iz-zewg lokalitajiet. Huwa qal ukoll li s-Sindku Ferri stieden lill-vjolinista
Simon Vella sabiex jaghti kuncert f'Cavriglia.

Is-Sindku qal illi I-inizjattiva li ttiehdet sabiex Triq Borg Olivier inbidlet fwahda pedonali tul
it-tliet ijiem, intlagghet tajjeb hafna kemm mir-residenti kif ukoll mill-parti I-kbira tas-sidien
tan-negozji.Is-Sur R. Cutajar ippropona li din I-attivita tidhol fil-kalendarju ta’ I-attivitajiet
tal-Kunsill ghas-snin li gejjin. lI-Kunsill gabel ma’ din il-proposta.

Tisbih tat-turgien fi Triq il-Mithna I-Qadima (P/4/17)

Is-Sindku rrefera ghall-minuta 4.5.1. tas-seduta precedenti u gharraf li thejjiet stima mill-
Korporazzjoni Enemalta dwar it-trasferiment tal-cables ta’ l-elettriku minn fuq l-arblu
ezistenti ghal taht |-art. Din ghadha ged tigi kkunsidrata.

4.2.3.

424,
4.3.1.
4.3.2.

4.3.3.

4.3.4.

4.3.5.

5.1.
5.2.
5.3.

6.1.
6.2.
6.3.

6.4.

7.1.

7.2.

Is-Sur R. Cutajar qal ukoll li gie avvi¢inat minn wiehed mir-residenti li allega illi it-tarag tan-
naha tal-lemin, meta wiehed ihares lejn Triq il-Kbira, ma sarx skond il-pjanta, bir-rizultat li
l-ilma tax-xita ged izomm lejn in-naha tad-dar tieghu.

II-Kunsill innota t-taghrif moghti.
Festa tal-Vitorja (F/2/Vol V)

II-Vi¢i Sindku E. Bartolo rrefera ghall-minuta 11.1. tas-seduta u kkummenta li I-andament
tal-Festa tal-Vitorja kien wiehed tajjeb, minkejja I-ammont kbir ta’ nies li attendew. Huwa
gal li l-acc¢ess limitat bil-vetturi ghal Triq is-Santwarju u Triq Gnien Ingraw ta rizultati tajbin
u giet evitata I-kongestjoni.

Is-Sindku qal li l-operaturi tal-gabbani fin-naha tisfel ta’ Triq Salvinu Vella mblukkaw |-
access ghar-residenti bl-affarijiet li kellhom. Is-Sur R. Cutajar gal li sena ohra ghandu jigi
kkunsidrat li dawn jiccagalqu minn hemmhekk. Huwa kkummenta wkoll li t-tnehhija ta’ I-
umbrellel u tined quddiem il-barijiet tat dehra ahjar tal-pjazza, partikularment filghaxija.

Is-Segretarju kkummenta li meta saru I-marki biz-zebgha fl-art fejn ghandhom jintramaw
il-gabbani, inghatat attenzjoni li jkun hemm spazju bizzejjed sabiex jibga’ access liberu
ghar-residenti. Is-Sur Debono qgal li din hija kwistjoni ta’ infurzar tal-kundizzjonijiet moghtija
fil-permess li jinhareg.

II-Vi¢i Sindku gibed I-attenzjoni li kien hemm bejjiegh li rama fi Triq Salvinu Vella grib il-
kantuniera ma’ Trig San Pawl li tnehha mill-Pulizija peress li ma kellux il-permess tal-
Kunsill. Huwa gal ukoll li I-bejjiegha tal-qubbajt ghandhom tendenza li johorgu lejn nofs il-
pjazza biex jidhru aktar.

Talbiet ghal Xiri ta’ Servizzi u Oggetti
Giet imressqa Purchase Request Form datata 11 ta’ Awwissu 2008.

II-Kunsill approva I-items kollha elenkati fl-iskeda. Ghalhekk, is-Segretarju ntalab sabiex
jibghat il-Purchase Orders relattivi.

Talbiet ghal Hlasijiet ta” Servizzi u Materjal
Giet imressqga wkoll skeda ta’ pagamenti mitluba bejn I-14 u |-11 ta’ Awissu 2008.

Tressqet ukoll skeda ta’ infieq li sar permezz tal-petty cash illi tkopri I-perjodu bejn it-12 u
s-27 ta’ Awwissu 2008.

II-Kunsill ra I-kontenut taz-zew@ skedi u approva I-pagamenti elenkati fihom.

Mozzjoni mressga mis-Sindku illi tghid:

"Billi saret sejha ghall-offerti skond l-artiklu 72 ta' I-Att XV ta' 1-1993 u r-
Regolamenti ta' I-1993 dwar Kunsilli Lokali (Offerti) - Avviz Legali 157 ta' 1-1993, bil-
ghan li jkun hemm provista ta” konkos ta’ diversi gradi in konnessjoni mal-
manutenzjoni tat-toroq u xoghlijiet ohra;

Billi z-zew@ offerti li dahlu sad-data ta’ I-gheluqg gew evalwati mit-Tender
Adjudication Board skond ir-rapport datat 13 ta’ Awissu 2008, liema rapport qed jigi
mehmuz ma’ dawn il-minuti.

Billi fl-Estimi ghas-sena Finanzjarja 2008/09 hemm ivvutata somma bizzejjed
sabiex tkopri x-xiri ta’ I-istess materjal taht il-vot tat-Toroq u Bankini (2311);

II-Kunsill jirrizolvi illi ghandu jigi ffirmat kuntratt ghall-perjodu ta’ tliet snin b’ effett

minn Ottubru 2008 mal-kumpanija Central Asphalt Ltd li offrew li jfornu u

jitrasportaw il-materjal skond ir-rati moghtija fid-dokument ta" I-offerta relattiv.".
(D/3/1/Vol V)

Ir-rizoluzzjoni ghaddiet b’mod unanimu wara li giet issekondata mill-Kunsillier J.
Azzopardi.

8.1.

8.2.
9.1.
9.2.

9.3.

9.4.

Mozzjoni mressqga mill-Kunsillier E. Bartolo illi tghid:

"Billi saret sejha ghall-offerti skond l-artiklu 72 ta' I-Att XV ta' 1-1993 u r-
Regolamenti ta' I-1993 dwar Kunsilli Lokali (Offerti) - Avviz Legali 157 ta' 1-1993, bil-
ghan li jkun hemm provista ta> Dense Coated Mixes mehtiega ghall-manutenzjoni
tat-toroq;

Billi t-tliet offerti li dahlu sad-data ta’ I-gheluq gew evalwati mit-Tender Adjudication
Board skond ir-rapport datat 13 ta’ Awissu 2008, liema rapport qed jigi mehmuz ma’
dawn il-minuti.

Billi fl-Estimi ghas-sena Finanzjarja 2008/09 hemm ivvutata somma bizzejjed
sabiex tkopri x-xiri ta’ l-istess materjal taht il-vot tat-Toroq u Bankini (2311);

lI-Kunsill jirrizolvi illi ghandu jigi ffirmat kuntratt ghall-perjodu ta’ tliet snin b’ effett
minn Ottubru 2005 mal-kumpanija Central Asphalt Ltd li offrew illi jfornu u
jitrasportaw il-materjal skond ir-rati moghtija fid-dokument ta™ l-offerta relattiv.".
(D/3/1/Vol V)

Ir-rizoluzzjoni ghaddiet wara li giet issekondata mill-Kunsillier J. Azzopardi.
Devoluzzjoni ta’ beni ta’ valur storiku jew ambjentali  (A/6/7/Vol 1)

Is-Sindku a¢c¢enna ghad-diskussjonijiet li diga kien hemm, kif ukoll il-passi li ged jittiehdu
mill-Gvern biex jirkupra binjiet u postijiet li ghandhom valur storiku fil-lokalita tal-Mellieha.
Saret ukoll referenza ghal-laggha li saret fil-25 ta’ Gunju 2008 mas-Segretarju
Parlamentari Jason Azzopardi responsabbli mill-Artijiet, fejn fost affarijiet ohra giet trattata
dan is-suggett.

Permezz ta’ ittra datata 2 ta’ Settembru 2008, intweriet I-intenzjoni illi I-Kunsill, bil-
koperazzjoni ta’ ghaqdiet volontarji bbazati fil-Mellieha, huwa interessat fid-devoluzzjoni
ta’ uhud mill-proprjeta segwenti:

a) llI-Batterija ta’ Wied Musa u I-bini anness maghha maghruf bhala “ll-Palazz tal-Marfa”.
ll-hsieb tal-Kunsill huwa li dan il-bini ghandu jinstablu uzu, sabiex la darba jigi
restawrat ma jergax jiddeterjora kif inhu llum. Huwa I-hsieb tal-Kunsill li dan jinbidel
finterpretative centre lijilga’ fih dokumenti u oggetti marbuta ma’ I-istorja tal-lokalita;

b) Il-Batterija ta’ Vendéme i tinsab fl-inhawi Ta’ Macc¢a fl-Armier ilha okkupata ghall-
diversi snin bhala residenza tas-sajf. Din ukoll tista’ tinfetah ghall-pubbliku wara li
tingieb ghall-istat originali taghha, bil-ghan li jsiru attivitajiet edukattivi bhalma huma
re-enactments, tahditiet ec¢;

¢) Beni storici fl-inhawi ta’ I-Imgiebah / Selmun bil-ghan li jinholoqg heritage trail li jinkludi
I-postijiet li jidhru hawn taht:

(1) Kumpless ta’ rziezet (faccata tal-lukanda f'Selmun);

(2) II-Bir tal-Hnejja (li diga gie restawrat mill-Kunsill) u é-Cikken ta’ ma’ genbu
(post fejn kienet tingabar il-merhla wara li tittiehed tirgha matul il-jum);

Pill Box tat-Tieni Gwerra Dinjija grib il-lukanda ta’ Selmun;

Pill Box li thares fuq il-Wied ta’ I-imgiebah;

Pill Box fuq ir-rih tal-Bajja ta’ I-Imgiebah;

Migbha tan-nahal antika;

Qabar u Kalati (cart ruts) ta’ zmien Klassiku;

(3)
(4)
(5)
(6)
(7)
(8)

Art uzata bhala parkegg fuq ir-rih tal-bajja ta’ I-Imgiebah intiza sabiex fiha
jitnieda progett t'afforestazzjoni bis-sigar tal-ballut u sigar indigeni ohra; u

(9) Migbel (barriera antika).

Is-Sindku gal li minhabba I-limitazzjonijiet, fir-rizori finanzjarji u umani, hekk kif il-Kunsill
ikollu konferma li d-devoluzzjoni ta’ xi proprjeta minn dawk imsemmija hawn fuq tkun ser
issehh, ghandhom jsiru sforzi biex jinstabu msiehba fost I-ghaqdiet volontariji, li jkunu lesti
li jinghagdu mal-Kunsill fit-tmexxija ta’ dawn il-postijiet.

9.5.
9.6.

9.7.

10.1.

10.2.

10.3.

10.4.

II-Kunsill innota u approva r-rapprezentazzjonijiet li saru.

II-Kunsillier J. Azzopardi qal li forsi il-Fortizza ta’” Campbell setet giet inkluza fdin it-talba,
peress li dan il-bini ged jigi abbuzat. 1I-Vi¢i Sindku wieg@eb li I-Fortizza hija ta’ dags enormi
u minn johodha jehtied li jhotta peress li dawk is-sogfa li ghadhom ma sfruntawx, huma
perikoluzi.

Kien hemm qbil li d-Dipartiment ta’ I-Artijiet ghandu jigi mgharraf b’din is-sitwazzjoni
sabiex jittiendu I-passi mehtiega bil-ghan li jitnehha I-periklu.

Kwistjoni dwar il-livelli ta’ Triq Toni Pace (T/4/13/Vol VIII)

Skond kif kien gie deciz aktar gabel, il-Kunsill kiseb parir legali dwar it-tieni protest
gudizzjarju li sar mill-konjugi James u Marlene Gouder, sidien tal-fond Nru. 61, Triq Toni
Pace. Inghata parir li ghandu jsir kontro-protest fil-wagqt li kemme-il darba I-Kunsill ihoss i |-
pretensjonijiet ta’ Gouder huma barra minn lokhom u bl-iskop li tingata’ linja u dawn ma
jibgghux jsiru protesti minn zmien ghal zmien biex jinterrompu xi preskrizzjoni, ghandha
tinfetah kawza li permezz taghha I-Qorti tigi mitluba tiffissa terminu qasir sabiex minn
ghandu xi pretensjonijiet jipprocedi bil-Qorti. Fin-nuqqas ta’ dan jieqfu I-pro¢eduri ghal
dejjem. F’kawza ta’ din ix-xorta, ix-xhieda jinstemghu fil-qasir dwar il-protest u mhux fuq il-
mertu.

Is-Sindku ppropona i rrispettivament mir-rizervi li jista’ ghandhom Gouder dwar il-
kostruzzjoni ta' rainwater culvert fi Triq Toni Pace, dan ghandu jsir xorta wahda sabiex
b'hekk ikunu ttiehdu I-mizuri kollha possibbli biex jithaggas il-volum ta' I-ilma minn wicc it-
trig, minghajr ma jigu affettwati I-livelli ezistenti, bil-ghan ukoll li jigu salvagwardati I-
interessi tar-residenti ohra kollha fl-istess triq.

Filwaqt li kien hemm gbil ma’ din il-proposta, die deciz ukoll li I-konsulent legali tal-Kunsill
ghandu jigi mistogsi dwar kif dan il-pass jista' jaffettwa |-kawza (lucrum cessans)
issugg@erita minnu.

Abbozz ta’ ftehim dwar it-tmexxija tax-Xelters (A/6/7/Vol 1)

lI-Kunsillier J. Azzopardi rrefera ghall-klawsola 1 (b) u gal li ghandu jigi stabbilit liema
huma I-granet meta x-xelter ghandu jkun miftuh ghall-pubbliku. Fir-rigward tal-klawsola 1
(c), huwa ppropona li I-Kunsill ghandu jkun infurmat bl-attivitajiet kulturali li jkunu ser jigu
organizzati fix-xelter. ll-Kunsill kien tal-fehma li dawn il-klawsoli ghandhom ikunu konformi
ma’ dawk fil-ftehim dwar il-Batterija ta’ Westreme.

Is-Segretarju rrefera ghall-klawsoli 4 (ii) u (iii) u ppropona li dawn jitnehhew peress li kienu
jaghmlu sens biss meta I-Ghaqda kienet giet fdata bit-tmexxija tal-xelters I-ewwel darba.
II-Kunsill gabel ma’ din I-emenda.

II-Kunsillier J. Azzopardi ac¢enna ghall-klawsola 6 (b) u ppropona li x-xelter ghandhu jkun
miftuh ghall-pubbliku minghajr hlas fl-10 ta’ Frar, 31 ta’ Marzu, I-1 ta’ Mejju, is-7 ta’ Gunju,
iI-21 ta’ Settembru, I-1 u 2 ta’ Novembru. II-Viéi Sindku E. Bartolo qgal li fdawn il-granet ta’
festi pubblici jezisti potenzjal tajjeb li jigu aktar nies u ghalhekk I-ghaqgda m’ghandiex tigi
mc¢ahhda minn dan id-dhul. Is-Sindku kkummenta li n-nuqqas ta’ nies li jzuru I-Batterija ta’
Westreme u anke x-Xelters huwa gej mill-fatt illi mhux qged issir pubbli¢ita dwar dawn il-
postijiet mill-ghaqdiet li ged imexxuhom. Wara aktar diskussjoni fug din il-klawsola, il-
Kunsill iddec¢ieda li ma jaghmel ebda emenda fiha.

Dwar il-klawsola 7, is-Sindku ppropona li titnehha |-frazi “citizens of a Member State of the
European Union” u minflokha jidhlu I-kliem “the public”. Il-Kunsill approva din I-emenda.

Is-Segretarju gibed I-attenzjoni ghall-klawsola 17 u gal li Ghaqda Korali u Orkestrali Maria
Bambina minn dejjem kienet tirrifondi I-hlas tal-kera (€233) li I-Kunsill kien ihallas lid-
Dipartiment ta’ I-Artijiet. Billi dan l-arrangament ma’ kienx hemm ipprovdut ghalih fil-ftehim
precedenti, huwa qgal li dan il-punt ghandu jigi diskuss mal-konsulent legali. [I-Kunsill
approva.

12.1.
12.2.

12.3.

12.4.

12.5.

12.6.

12.7.

12.8.

12.9.

12.10.

12.11.

12.12.

Is-Segretarju fakkar li fuq parir tal-konsulent legali I-Kummissarju ta’ I-Artijiet gie mgharraf
li t-tmexxija tax-xelter giet fdata lill-Ghaqgda Korali u Orkestrali Maria Bambina. Qabel
jinkiseb il-permess, il-ftehim bejn il-Kunsill u l-istess ghagda ma jkunx jista’ jigi ffirmat.

Rendikont Finanzjarju — April / Gunju 2008 (F/1/1/Vol Il)

Is-Segretarju spjega li d-dhul mill-Korporazzjoni ghas-Servizzi ta" I-llma, intiz sabiex
jissewew trinek li saru mill-istess korporazzjoni bejn April 2007 u Gunju 2008, huwa stmat
li jlahhaq €4,900. Sa l-ahhar tas-sena finanzjarja, il-Korporazzjoni kienet ghadha ma
ghaddietx dawn il-flus.

Gie spjegat li t-total ta’ dhul minn Servizzi Komunitarji zdied aktar mit-triplu fuq it-tliet xhur
precedenti, biex telgha ghal € 10,911.08. Dawn kienu jikkonsistu fil-hlas ghall-attendenza
tas-summer camp AvventuraSajf (€ 4,635), permessi ghall-iskips (€ 83), bejgh ta’ kotba
(€ 102), permessi tal-cranes u attivitajiet fpostijiet pubbli¢i (€ 5,966), u permessi ghal
xoghlijiet fit-toroq (€ 126). Dawn zdiedu b’mod sostanzjali, peress li l-ammont ta’ permessi
li jinhargu fix-xhur tas-sajf ikun aktar, b’mod partikulari fdak li jirrigwarda attivitajiet.

Kien hemm Donazzjonijiet saru minn Coop Services Ltd u Michael Debono Ltd illi esibew
prodotti waqt l-attivita li ttellghet fMisrah il-Parroc¢ca fil-Mellieha fl-okkazjoni ta’ Jum I-
Ambjent.

Gie spjegat li s-somma ta’ € 46,458 hija ghotja marbuta ma’ Gnien iz-Zerniq fil-Manikata, li
ser tinghata mill-MEPA permezz tal-Fond ghal Titjib Urban. Din mistennija tigi mghoddija
fit-tieni kwart tas-sena finanzarja 2008/09. Fil-perjodu kopert b’dan ir-rapport, il-MEPA
ghaddiet € 25,050 bhala l-ewwel minn tliet pagamenti taht Il-istess fond, b’rizq it-tisbih li
qged isir fGnejnet I-Emigranti Mellinin fi Triq il-Kbira / Triq I-Gholjiet.

Wara li fit-tliet xhur precedenti n-nefqa fuqg toroq u bankini kienet gabzet I-estimi b’iktar
minn € 15,600, bejn April u Gunju gara bil-kontra, billi l-infieq kien € 16,743 ingas mill-vot
allokat. Dan kien dovut minhabba li x-xoghol marbut mal-kisi mill-gdid ta’ Triq il-Kbira gie
pospost ghal wara s-sajf u ghalhekk I-ammont ta’ xoghlijiet fit-toroq kien limitat. Din I-
ispiza kienet imgassma hekk: Patching € 9,806; Bankini € 1,207; Culverts € 233; Bini ta’
hitan € 585; Tisbih € 84; Tiswija ta’ toroq ghall-bdiewa € 466; Tiswija ta’ hitan tas-sejjieh
€ 176. Dan il-fattur kellu effett fug I-infieq marbut mas-Servizzi Kuntrattwali fit-totalita
tieghu, li kien ingas mill-estimi b’€ 17,594.

L-infieq fuq it-Taghrif lill-Pubbliku kien sostanzjalment ingas mill-estimi, peress li I-Hames
Kunsill kien ged jippjana li jippubblika ktieb dwar is-Sajd Tradizzjonali tat-Tonn fil-Mellieha,
II-Kunsill attwali jista’ jaghmel uzu minn dawn il-fondi aktar ‘il quddiem billi ged titfassal
policy intiza sabiex thajjar awturi mil-lokalita jippubblikaw il-kitbiet taghhom.

L-ispiza fuq it-Tindif tax-Xtut telghet sostanzjalment imgabbla ma’ I-estimi, peress i
partikularment f'April u Mejju kellha tithehha kwantita kbira ta’ alka mix-xtut minhabba I-
maltemp gawwi. Din in-nefga mistennija li tistabilizza ruhha aktar tard fis-sena meta dan
it-tip ta’ xoghol jongos.

L-ispejjez fuq it-Tahrig saru in konnessjoni mal-Kors taz-Zfin li gie fi tmiemu fl-Mejju 2008,
kif ukoll sabiex gew organizzati korsijiet ta’ familjarizzazzjoni mal-kompjuter ghat-tfal ta’
eta zghira hafna. Dawn il-flus gew irkuprati mill-hlas li sar minn dawk li attendew ghal
dawn il-korsijiet.

F’dak li jirrigwarda |-Ospitalita u Servizzi lill-Komunita, l-infieq kien baxx hafna mgabbel
ma’ I-estimi, billi fl-istess perjodu kien mistenni li tigi installata Sistema ta’ Ventilazzjoni fis-
Sala tal-Komunita fl-iskola primarja tal-Mellieha, liema progett kellu jigi pospost ghall-
perjodu tas-sajf, meta I-istess skola tkun wieqfa.

In-nefga kapitali fuq Tabelli tat-Traffiku u Railings kienet fil-parti I-kbira fuq numru ta’
puggamani tal-hadid li saru fdiversi postijiet inkluz dak li sar fit-tarad it-twil ta’ Triq
Adenau.

L-infieq fuq lampi tat-toroq kien limitat hafna, ghalkemm dan ma jirriflettix ix-xoghol li diga
ghaddej fuq it-tqeghid ta’ conduit fil-bankini godda li ged isiru fil-parti I-kbira tat-toroq fiz-
zona ta’ Santa Marija Estate. Hawnhekk il-Kunsill ged jippjana li aktar ‘il quddiem
jintroduci sistema ta’ lampi godda fuq I-arbli.

12.13.

12.14.

12.15.

12.16.

13.1.

13.2.

13.3.

13.4.

13.5.

14.1.

14.2.

14.3.

Ghalkemm ix-xoghol fuq l-ewwel fazi tal-Progett dwar I-Afforestazzjoni t'Ta’ I-Ibrag tlestiet
minn kollox, il-kuntrattur inkarigat kien ghadu ma ghadda |-ebda talba ghall-hlas. Din
mistennija li ssir fit-tieni kwart tas-sena finanzjarja.

Ix-xoghol fuq is-sistema tal-floodlighting fil-Ground Ta’ Pennellu ha aktar zmien milli kien
imbassar, minhabba li I-kuntrattur ma mexiex fuq I-ispecifikazzjonijiet stabbiliti fil-kuntratt.
Ghalkemm saret talba ghall-hlas parzjali ta’ € 10,870 il-hlas effettivament inzamm
sakemm ix-xoghol ikun konformi mal-kuntratt jew jinghataw il-garanziji mehtiega, fejn il-
kuntrattur jintrabat illi jaghmel tajjeb ghal danni |i jistghu jigu kkawzati minhabba
varjazzjonijiet fil-materjal uzat minnu. L-ispiza finali fuq dan il-progett mhux mistennija li
tagbez € 35,000.

Ix-xoghol fuq il-progett ta’ Gnien iz-Zerniq fil-Manikata tlesta minn kollox u I-kuntrattur
inkarigat ghadda l-ahhar talba ghall-hlas. Kif intgal aktar ‘il fug, I-ghotja ta’ € 46,588
mwieghda mill-Fond ghat-Titjib Urban tal-MEPA mistennija li tigi mghoddija lill-Kunsill fit-
tieni kwart tas-Sena Finanzjarja 2008/09. Dan wara li I-MEPA approvat it-tibdil li sar fil-
pjanti originali.

II-Kunsill approva r-rapport finanzjarju u talab lis-Segretarju jghaddih lid-Dipartiment ghall-
Gvern Lokali u lill-Ufficcju Nazzjonali ta’ I-Istatistika.

Hidma tal-Kunsill sa I-ahhar tas-sena 2008
(E/3/4)(S/4/1/3)(M/4/3)(P/4/23)(K/6/4/1)(K/1/5/3/Vol I1)(A/5/3/4)(T/4/13/Vol VIII)

Is-Sindku ppropona li I-programm ta’ hidma tal-Kunsill sa tmien is-sena 2008, ikun
jikkonsisti fil-progetti li jidhru hawn taht:

e F’Ottubru jinbdew korsijiet li diga thabbru fil-magazin “Mill-Qiegha”™

e Fl-istess xahar issir I-inagurazzjoni tal-facilitajiet il-godda fil-ground fTa’ Pennellu,
li jinkludu s-sistema tal-floodlighting li saret mill-Kunsill, kif ukoll il-kisi bit-turf tal-
five-a-side pitch u |-ground il-kbir iffinanzjati mill-Fundazzjoni ghall-Iskejjel
t'Ghada;

e F’Ottubru wkoll tissejjah Konferenza ghall-Komunita tal-Mellieha, bit-tema “lI-
familja Mellehija fis-soc¢jeta Maltija”; u

e Hrug ta’ sejhiet ghall-offerti dwar it-tieni fazi tal-progett tal-playing field bejn Triq
ix-Xehda, Ghasel u Migbha;

e Hrug ta’ sejha ghall-offerti dwar it-tishih tas-soft areas, centre-strip u roundabout
ezistenti fi Trig Qasam Barrani / Triq il-Mithna I-Gdida;

e Zjara f'Di¢embru fil-lokalita tewmija ta’ Cavriglia bi grupp ta’ 45 ruh mill-Mellieha;
e Suq tal-Milied (Christmas Market); u
e  Attivita bl-involviment tat-tfal ta’ I-Iskola Primarja.

II-Vi¢i Sindku E. Bartolo qal li kemm-il darba I-kuntrattur Central Asphalt Ltd ma’ jaghtix
garanzija li r-resurfacing ta’ Triq il-Kbira ma jkunx lest sa gimghatejn qgebel il-Milied, ix-
xoghol ghandu jithalla ghal Jannar 2009. Ghal dan il-ghan huwa ppropona li ssir laggha
mal-kuntrattur.

Is-Sindku gal li huwa informa lill-Korporazzjoni ghas-Servizzi ta’ I-lima li I-bdil tal-mains fi
Trig Gorg Borg Olivier ghandu jithalla ghal Jannar 2009, minhabba I-istess raguni.

II-Kunsill approva |-gafas ta’ attivitajiet propost mis-Sindku
Sewgqan perikoluz fi Triq I-Gherien (T/3/2/Vol VIII)

lI-Kunsillier H. Fenech gibed I-attenzjoni li r-residenti tat-triq imsemmija huma mhassba
bis-sewqan b’velocita eccessiva fit-trig imsemmija.

Is-Sindku kkummenta li huwa kien gie avvicinat minn resident dwar din il-materja u kien
tah parir li ssir petizzjoni mir-residenti koncernati sabiex tkun tista’ tigi kkunsidrata mill-
Kunsill.

15.1. Papijiet ta’ I-air conditioners (P/5/14/Vol VII)

15.2.  lI-Kunsillier J. Azzopardi gibed I-attenzjoni li ged tidhol id-drawwa li pajpijiet ta’ I-ilma ta’ I-
air conditioners jithallew jferrghu fuq il-bankini u joholqu nkonvenjent lil haddiehor.

15.3. Is-Segretarju qgal li ser jivverika dwar jekk il-MEPA ghandiex policy dwar dan is-suggett.

16.1. Asfaltar mill-gdid ta’ Triq il-Prajjet (T/4/2/Vol XXII)(T/6/3)

16.2. lI-Kunsillier C. Bartolo talab li ssir pressjoni fug I-Awtorita tat-Trasport sabiex it-triq
imsemmija tigi asfaltata mill-gdid wara li saret trinka ghall-mejnijiet tad-drenagg. Huwa
kkummenta li I-kwistjoni li nqalghet bejn il-bdiewa dwar it-tgeghid ta’ pajpijiet tat-tisqijja fl-
istess trinka m’'ghandiex tithalla xxekkel li jsir ix-xoghol mehtieg. Is-Sur Bartolo talab ukoll
li jitnehha terrapien li ntrema qrib ir-rampa li twassal ghall-moll ta’ Anchor Bay.

16.3.  lI-Kunsill kien tal-fehma li I-punti mgajjma ghandhom jkomplu jiqu segwiti.

17.1. Mera fi Trig Sant’ Elena k/m Triq il-Kappillan Magri (T/4/13/Vol VIII)

17.2.  lI-Kunsillier C. Bartolo ppropona li ghandha ssir mera fil-kantuniera msemmija, billi s-
sewwieqga fiz-zewg toroq imsemmija hafna drabi jindunaw b’vetturi ohra meta jkun tard
wisq.

17.3.  lI-Kunsill approva t-talba.

18.1. Dehra gdida ghas-sit eletroniku tal-Kunsill (1/1/3/Vol IV)

18.2.  ll-Kunsillier P. Cutajar gharraf li t-tqgassim tat-taghrif kollu li ser jigi nkluz fis-sit elettroniku
issa tlesta mill-istudent Andrew Gambin. L-internet service provided — Abacus Solutions —
ghaddew il-materjal kollu lill-M.1.T.T.S. sabiex jivverifikaw li dan huwa konformi mal-format
approvat minnhom, gabel is-sit ikun jista’ jigi ac¢essat mill-pubbliku.

18.3.  lI-Kunsill innota dan I-izvilupp.

19.1. Kors ghas-Segretarji ta’ I-ghaqdiet (K/2/53)

19.2. Is-Sindku qal li josserva illi ghalkemm I-ghaqdiet li jiffunzjonaw fil-lokalitajiet huma attivi
hafna, il-pubbliku ftit li xejn ikun jaf b’hidmiethom u ghalhekk ftit jigu apprezzati minn min
m’huwiex imsieheb fihom. Huwa qal ukoll li wasal iz-zmien li d-dirigenti ta’ I-istess
ghaqdiet jigu mghejjuna biex jghelbu dan in-nuqqas, billi jinghataw kors dwar il-mezzi
disponibbli li ghandhom jwassaluhom ghal dan il-ghan. Is-Sur R. Cutajar qal li dan ghandu
jkun miftuh ghas-segretariji rispettivi, jew uffi¢jali ohra li jidhrilhom I-ghaqdiet.

19.3.  lI-Kunsill approva I-proposta.

20.1. Periklu fi Triq I-Inkurunazzjoni k/m Triq I-Erwieh (P/4/14)

20.2. llI-Kunsillier E. Bartolo ac¢enna ghall-periklu li jezisti ghall-pedestrians meta jagsmu minn
Triq I-Inkurunazzjoni ghall-Playing Field ta’ Triq I-Erwieh. Huwa ghalhekk talab lill-Kunsill
sabiex jikkunsidra proposta dwar pont pedonali li jghaggad il-postijiet imsemmija.

20.3. B'zieda ma’ dan, is-Sindku R. Cutajar qal li huwa jemmen li jista’ jitnehha I-hajt ezistenti
tal-belveder, li hemm ma’ genb wiehed tal-playing field, u minfloku jsir puggaman tal-
hadid bhal dan li sar fuq il-Belveder tas-Sur. Huwa gal ukoll li dan il-puggaman jista’
jinhareg aktar ‘il barra fuq il-blat, biex b’hekk titgawda I-veduta, kif ukoll tikber l-area tal-
playing field.

20.4. lI-Kunsill kien tal-fehma li dawn il-proposti ghandhom jigu diskussi mal-Contracts
Manager.

AGGORNAMENT
Is-seduta spiccat fil-11.30pm u giet aggornata ghal nhar il-Hamis 25 ta’ Settembru 2008
fis-7.30pm.
Robert Cutajar Carmel Debono
Sindku Segretarju Ezekuttiv

